
Ka Iesu tauna a tau vi-muni-waiwai vonei, ivona, "Eha
nau-wawanimi uva-hamwahamwana, kadu eha
unua-vita. Itomi Yaubada uvitumahanei, ka
nau-wawanimi kadu yauke uvitumahaneu aitamoata
deina. Amau ya megeia tauna ya manua nihenina

bubuna honohonoy‘\/_\
habuhabui P
imamaei.” B3




"Aituhu vonana vona vitupu, eha avonavona wayahimia
deina. Ka yauke meagai-nana wayahina aneine, e yami
pai ma' avo-vi-aiaia wayahimi. Yauke etawana anaoi, e
yami pai ma’ avo-vi-aiaia. Na-iakwa, amavina, atainimi
kana-ne meagai-nana wayahina, ka nui kama'-vavaha.”




Yauke vaneimi Ioni. Avaha kavi- yoko GITGH’\OGT

Tesu nihenina, ka avaha tauna ya pai veimea

kavaniahei, ka habuhabuka avaha ch

kavaniahei, ka kadu avaha
katoha-vi- ananka Tauna

wayahina. A




Nonova Yaubada yana vona anaunau-waheyei ﬂl&
kadu Iesu yana hae ahaehaeyei. Wayahina, ,

iyohoniu iomaneu bonabona ana wavc/

Patimosi wayahina
amamael.

Ka tuta aitamoata wayahina Nuana Ahihinata

epau avane wahuma. Ka tepaua aitam pai manuena
ahihi-vainena adueyei, ka aitam koiaka hetana

manuena.




Takwa, e tau ma' wahuma habuhabui, ka tau
ma' tanopi habuhabui, ka tau ma’ tanopi ipuna
habuhabui, ka tau ma' hawana
habuhabui, ka vahitau habuhabui
hawana nihenia imamaei nui
iaheahe, anononi, ivonavona, . . .




... ' Tauna pai manuena ahihi-vaine-nana wayahina
kadu Lami-nanaV wayahina ainua nau-wawani
awa-dava, ka apa-vidovidoha, ka
didiga, ka pai veimea ivaniahei
tuta eha a ito-vewana wayahina.”




Ka Meagai Ahihinata adueyei, vivane Ierusalem
Vovouna, Yaubada wayahina wahuma wayahina
opupu-me.

Ka meagai-nana avaha vaivanei, tau tavine vavinena
ivaivanei yana onoto vovouna wayahina deina. Ka
aitam movi a honoha ananina pai manuena
ahihi-vaine-nana wayahina vin'-omo anononi, ivona,
"Ataina tuta wayahina Yaubada ya pai ma’ fomotau

wayahla T

mamaei. Ka S M
taui vivane l ‘
Tauna ya fomotau,\ \ %

ka tauna vivane \ N a

taui yai Yaubada,
ka Yaubada-hoina 0 b\
nui ima' -vavaha.” J

Ka anelose-nana Yawai A Daudau viwaveneu,
daudau-nana mahemaheina, wei deina, ka vi-putu pai
manuena ahihi-vaine-nana Yaubada kadu LamiV ainua
wayahia, e meagai-nana a etawana ananina niwanina

taitaina opuopu.




Ka meagai-nana eha nau-wawani babau na-vana
wayahina o wahava na-tapa wayahina. Iuna a maheta
vin'-omo Yaubada didigana mahemaheina wayahina,
ka Lami-nanaV vivane meagai-nana a lampaV.




Kate eha aitam aviani gagwagawamina ana pata
meagai-nana na-nu. Gugua ahihinata ana heta.
Ka aituhu aviyaivia dewa goyona
idedewei, taui ini-yauyau
ivaniahei dewaia wayahia,
o aituhu aviyaivia
ivitupu, akanai taui
eha ai pata
meagai-nana ina-nu.
Kate aituhu aviyaivia ai
wava Yawai ana Buki
hihenina imamaei, vivane
Lami-nanaV yana buki,
akanai taui ai pata
meagai-nana hihenina inuinu.




"Ka tauna taui mata-inui
aitamoata aitamoata mataia
na-nau-wohi-yavunei. Eha kadu
aitam tuta aniga, o vi-mohai, o
toutou, o viha ita-vaniahe, iuna
dewaia tutuaina avaha iakwa.”




Ka eha aitam bwanata ta-mamae meagai-nana
nihenina. Ka pai manuena ahihi-vaine-nana Yaubada
kadu LamiV ainua wayahia meagai-nana nihenina
mamaei, ka ya tau paisewa tauna iaivaitei. Ka taui
tauna tepana idudueyei,
ka tauna ana wava
tepaia mamaei.




Ka tau anianiga habuhabui adueyei, taui ai wava
ananina kadu taui ai wava kikituna, ka pai manuena
ahihi-vaine-nana matana imimini. Ka buki habuhabui
iwaei. Ka kadu aitam buki iwaei, vivane Yawai ana
Buki. Ka buki-naia nihenia tau anianiga yai dewa
iginumi. Wayahina, taui ai nau-yanahi

ivaniahei yai dewaia wayahi.

Ka aituhu aviyaivia

eha ai wava

Yawai ana Buki }

nihenina, akanai

kadu taui haponei inu A‘
Navu-nana Ananata

hihenina. ‘




Ka Nuana Ahihinata kadu tau tavine vavinena ainua

ivona, "En’-omoil" Ka aituhu aviyaivia vonaia inononi,

taui kadue nau-wawani ivona, "En'-omoil” Ka aituhu
aviyaivia magai ayaya, akanai taui hau-wawani in'-omo.




Ka aituhu aviyaivia yai huanua am-venena
awawaehina ivaniahei, vivane Yawai A
Daudau ina-nimi, akanai taui habuhabui
nau-wawahi am-venena awawaehina in'-epei.




Tuna Yaubada tomotau habuhabui
tanopia dune-nuanuai ananina.
Wayahina, tauna Natu-hoina vi-tunei,
ka vi-nomuei wayahi, ka aituhu
aviyaivia tauna ivitumahanei,
taui eha in'-aniga-vavaha,
kate yawai-vavaha
ivaniahei.

Rom 3:23
Aitamoata aitamoata wayahikaia dewa goyona kadedewei.
Wayahina, aitamoata aitamoata wayahikaia kavi-kutakuta
Yaubada didigana wayahina.

Rom 6:23 |

Aituhu dewa goyona kapaisewei, aka hau-pata dewa
goyo-naia wayahina vivane aniga. Kate eha aka pata —
kapaisewa Yaubada yan' am-venena wayahina. Eha. Tauna |—
yan' am-venena wayahikaia vivane awawaehina, kadu  |—
am-vene-nana vivane yawai-vavaha yaka Tau Ito-yavuha [—
Iesu nihenina. Ka tauna vivane yaka Kauvea. —

Ebereu 9:27 _

Itoka tomotau nau-wawanika kan'-aniga tuta '

aitamoata wayahina. Na-iakwa, nau-wawanika
nau-yanahi kavaniahei.




Epesusi 2:8,9 —

Vona ahiahinag, itomi ito-yavuha uvaniahei Yaubada yan' |—
am-venena awawaehina ana heta wayahina. Ika, —
ito-yavuha kavaniahei yaka vitumahana wayahina, —
eha yaka paisewa wayahina. Ka vitumahana omo Yaubada [—
wayahing, vivane yan' am-venena-kavovo wayahikaia. [

Rom 10:9,10 .
Vona tunutunuhina, Tesu Tau Ito-yavuha aniga, kadu | —
munia Yaubada anigea si-vi-mini-havinei. Ka aituhu |
aviyaivia vaneana ivitumahanei, kadu aituhu ivona, "Iesu |—
vivane Kauvea-hoina a heta-ohota,” akanai Kauvea S
na-ito-yavuhi. Ka dewa taina ainua nau-wawanika kadewei. (—
Naona nau-wawanika nuaka nihenina Iesu Vaneana —
kavitumahanei. Aituhu kadewei deina, Yaubada awaeheka —
kavi-tau tunutunuhika. Ka kadu nau-wawanika awakaia '
kawaehei, kana-vona, "Iesu Tau Ito-yavuha —
Kauvea-hoina.” Ka aituhu kadewei deina, Yaubada
yaka vona na-nononi ka na-ito-yavuhika.




Toni 3:16,17 —
Tuna Yaubada tomotau habuhabui tanopia dune-nuanuai [~
ananina. Wayahina, tauna Natu-hoina vi-tunei, ka
vi-nomuei wayahi, ka aituhu aviyaivia tauna
ivitumahanei, taui eha in'-aniga-vavaha, kate
yawai-vavaha ivaniahei. Yaubada tauna Natu-hoina
tanopia vi-tunei, kate eha ya nuanua Natu-hoina tfau ma’
tanopi na-yapo yai goyona wayahi. Eha. Kate Yaubada ya
nuanua Natu-hoina wayahina tau ma’ tanopi
na-ito-yavuhi. |




1 Toni 5:11-13
Ka ya hae-nana taina. Yaubada avaha yawai-vavaha |
veneka, ka yawai-vavaha tanoi kavaniahei Natu-hoina | —
nihenina. Ka aituhu aviyaivia Yaubada Natu-hoina
nihenina imamaei, taui avaha yawai-vavaha ivaniahei. Kate |—
aituhu aviyaivia eha Yaubada Natu-hoina nihenina —
ita-mamae, taui eha yawai-vavaha ita-vaniahe. Ka faumi [—
avaha Yaubada Natu-hoina ana wava uvitumahanei. —
Wayahina, yauke vonaia aginumi omomo wayahimia. Ka [
yau nuanua una-iavi, un'-anamane vivane avaha
yawai-vavaha uvaniahei.

